
2. KLASSE



DU ER VIKTIG 
SOM FORELDER
Du er ein viktig medspelar for lese- og 
skriveutviklinga til barnet. Lesing og skriving har 
betyding for korleis barnet ditt klarar seg på skolen 
og i livet.

Uansett korleis barnet ditt les, kan du som forelder 
hjelpe barnet ditt med å bli ein betre lesar. Barnet 
ditt blir betre til å lese ved å lese mykje. Du kan 
støtte lesinga til barnet ditt ved å lese saman med 
barnet i 15-20 minutt kvar dag.

Du støttar òg lesinga til barnet ditt ved å fortsetje 
å lese høgt frå bøker som barnet ditt ikkje klarar å 
lese sjølv enno. 

LES OG SNAKK MED  
BARNET DITT
Det er med på å utvikle språket og lesinga til barnet ditt 
når de snakkar saman om kva de les.

Det er ein god idé å snakke med barnet ditt om boka 
FØR, UNDER og ETTER lesinga. I rettleiinga «Slik kan du 
lese med barnet ditt» kan du finne konkrete idear til 
korleis de kan snakke om bøkene. 

De kan snakke om bilete, ord, innhaldet eller andre ting 
de tenkjer på medan de les. Jo meir kjennskap barnet 
ditt har og jo fleire ord barnet kjenner og nyttar, desto 
betre moglegheit har barnet ditt for å bli ein god lesar. 
Barnet ditt skal kjenne mange ord for å forstå innhaldet i 
bøkene og for å kunne uttrykke seg skriftleg. 

Når du stiller opne og nysgjerrige spørsmål, deltek barnet 
ditt meir aktivt i samtalen om boka. Dermed stimulerer 
du språket til barnet og lysta til å fortelje.  

Om de snakkar eit anna morsmål enn norsk, kan de 
òg nytte dette språket når de snakkar om boka. Snakk 
gjerne om ord og vendingar på både norsk og på eige 
morsmål. De kan òg lese bøker på eige morsmål.

SKRIV MED BARNET DITT
Når barnet ditt skriv, blir det betre til å lese. Barnet 
ditt blir òg betre til å skrive når det les. Involver 
gjernet barnet i skriveaktivitetar i kvardagen. Det 
viktigaste er at barnet ditt skriv – ikkje om det 
stavar rett.

TID OG LYST TIL Å LESE
Det er viktig at lesestunda blir hyggeleg. Prioriter 
tida og unngå avbrot og forstyrring medan de les. 
Når du oppmuntrar barnet ditt til å lese og viser 
interesse for lesinga til barnet, får barnet lyst til å 
lese meir.

Om du opplever at barnet ditt ikkje har lyst til å
lese kan du
•	 finne nye bøker som handlar om noko barnet 

ditt interesserar seg for
•	 vurdere om boka er for vanskeleg – barnet ditt 

skal kunne lese dei fleste orda sjølv
•	 oppmode barnet ditt til å lese same boka fleire 

gonger slik at lesinga blir meir flytande
•	 lese anna kvart avsnitt høgt for barnet ditt
•	 gjere lesestunda kortare
•	 lese på eit tidspunkt og ein stad som er betre 

eigna

Opplever du at barnet ditt tykkjer det er vanskeleg 
å lære og lese, bør du kontakte skolen eller 
pedagogisk psykologisk teneste (PPT).

STØTT BARNET I  
LESING AV ORD

Er det eit ord som barnet ditt ikkje kan lese, kan du
støtte det ved å 
•	 la barnet ditt gjette ut frå bileta eller 

samanhengen
•	 oppmode barnet ditt til å seie bokstavar/lydar i 

ordet
•	 seie den første delen av ordet
•	 lese ordet høgt for barnet ditt

Som utgangspunkt bør du ikkje rette når barnet 
ditt les feil med mindre det går utover forståinga 
av det som har blitt lese. Det er viktig at barnet ditt 
øver seg og liker å lese.

Er teksten for vanskeleg, kan du lese den høgt. 
Etterpå kan barnet forsøke å lese teksten sjølv.

De kan òg bytte på å lese eller de kan lese boka 
høgt saman. 



FINN FLEIRE BØKER
Bøkene de låner kan de lese fleire gonger. De kan òg lese andre bøker og låne 
fleire bøker på biblioteket.

Få gjerne hjelp av bibliotekaren eller pedagogisk personale til å finne bøker 
som passar til lesenivået og interessene hos barnet. De kan finne idear til 
andre bøker på www.readagder.no.

OM READ AGDER
READ Agder er eit prosjekt som blir gjennomført i perioden 2020-2024. Det er 
kommunane i Agder som er prosjekteigarar.

READ Agder er finansiert med middel frå:
•	 Sørlandets kompetansefond
•	 Sparebankstiftelsen Sparebanken SØR
•	 Agder fylkeskommune
•	 Statsforvalteren i Agder

READ står for «Research in Educational Achievement and Development». 
Logo og grafisk materiell er utvikla av «Børn og Unge» i Aarhus kommune.

Du kan lese meir om READ Agder på www.readagder.no. 
Her kan du finne brosjyrar og rettleiingar på fleire språk.


